
YANGI TURDAGI IKKI QATLAMLI TRIKOTAJ 
TO‘QIMALARI KO‘RSATKICHLARINI 
KOMPLEKS BAHOLASH

Ergasheva Rashida Abdug‘aniyevna
Namangan davlat texnika universiteti, PhD.

Annotatsiya. Maqolada yangi ikki qatlamli trikotaj matolarini olish usullarini ishlab chiqish bo‘yicha o‘tkazilgan tadqiqot 
natijalari bayon etiladi. Trikotaj to‘qimalarining yangi tuzilishlari asosida ularning assortimentini kengaytirish hamda 
WONDERFULL rusumli yassi ignadonli to‘quv mashinasining texnologik imkoniyatlarini oshirish maqsadida ikki qatlamli 
trikotaj to‘qima tuzilishining 6 ta varianti va ularni to‘qish usuli ishlab chiqildi. Ikki qatlamli to‘qimalarning ishlab chiqilgan 
variantlarida mustaqil qatlamlarni biriktirish asos ipi yordamida amalga oshirilgan bo‘lib, ular naqshi, rapporti va fizik-
mexanik xususiyatlari bo‘yicha bir-biridan farq qiladi. Olingan to‘qimalarning xossa ko‘rsatkichlari chuqur tahlil qilingan.

Kalit so‘zlar: trikotaj, tola, poliakrilonitril, to‘qima, qatlam, deformatsiya, o‘tkazuvchanlik.
Abstract. The article presents the results of research aimed at developing methods for producing new double-layer 
knitted fabrics. Based on newly designed knitted structures, six variants of double-layer fabric constructions and their 
knitting techniques were developed in order to expand the product range and enhance the technological capabilities of 
the WONDERFULL flat-bed knitting machine. In the proposed double-layer fabric variants, the independent layers are 
interconnected using a ground yarn, and they differ in pattern, repeat, and physical-mechanical properties. The structural 
and performance characteristics of the obtained fabrics were thoroughly analyzed.

Keywords: knitwear, fiber, polyacrylonitrile, fabric, layer, deformation, permeability.
Аннотация. В статье представлены результаты исследований, направленных на разработку методов получения 
новых двухслойных трикотажных полотен. На основе новых структур трикотажных тканей с целью расширения их 
ассортимента и повышения технологических возможностей плосковязальной машины марки WONDERFULL были 
разработаны 6 вариантов структуры двухслойных трикотажных полотен и их технологии вязания. В предложенных 
вариантах двухслойных полотен соединение независимых слоёв осуществляется с помощью основной нити, при 
этом они отличаются друг от друга рисунком, раппортом и физико-механическими свойствами. Проведён анализ 
показателей свойств полученных полотен.

Ключевые слова: трикотаж, волокно, полиакрилонитрил, полотно, слой, деформация, проницаемость.

K I R I S H
Respublikamizning to‘qimachilik va tikuv-trikotaj korxonalarida mavjud zamonaviy texnologiyalardan 

samarali foydalanish, trikotaj to‘qimalarining tuzilishini takomillashtirish hamda raqobatbardosh trikotaj 
mahsulotlari assortimentini kengaytirish bugungi kunning eng dolzarb vazifalaridan biridir. Trikotaj to‘qimalari 
o‘z tuzilishiga ko‘ra turli konstruktiv elementlardan tashkil topadi va ularning har birini chuqur bilmasdan turib, 
to‘qimalarning sifat ko‘rsatkichlarini to‘liq tahlil qilish imkoniyati cheklanadi.

Mazkur muammolarni hal etish, shuningdek, trikotaj to‘quv korxonalarida mavjud uskunalarning texnologik 
imkoniyatlaridan to‘liq foydalanish maqsadida yangi konstruktiv tuzilishga ega ikki qatlamli trikotaj to‘qimalarini 
olish usullari ishlab chiqildi.

M A V Z U G A  O I D  A D A B I Y O T L A R  S H A R H I
Ikki qatlamli trikotaj to‘qimalarini yaratish, ularning texnologik imkoniyatlarini kengaytirish hamda 

fizik-mexanik xususiyatlarini baholash masalalari so‘nggi yillarda to‘qimachilik sanoatida dolzarb ilmiy 
yo‘nalishlardan biri bo‘lib bormoqda. Bunda trikotaj to‘qimalarining konstruktiv tuzilishi, naqsh elementlari, 
qatlamlararo bog‘lanish turi va xom ashyo tarkibi materialning ekspluatatsion xususiyatlarini belgilovchi asosiy 
omillar sifatida ko‘riladi.

Tursunkulova M., Lazizbek L. va Xoliqov Q. tomonidan olib borilgan tadqiqotlarda ikki qatlamli trikotaj 
to‘qimalarining poyabzal ustligi sifatida qo‘llanishi uchun texnologik va fizik-mexanik ko‘rsatkichlari o‘rganilgan. 
Mualliflar materialning havo o‘tkazuvchanligi, pishiqligi va deformatsiyaga chidamliligi kabi parametrlar asosida 
optimal variantlarni aniqlash bo‘yicha ilmiy asoslangan xulosalar bergan.

Xoliqov Q.M. va hammualliflar ikki qatlamli g‘ovakli naqshli trikotaj to‘qimalarining texnologik ko‘rsatkichlarini 
tahlil qilib, to‘qima elementlarining tuzilishi va rapportlar ketma-ketligi trikotajning pishiqligi va elastiklik 
darajasiga sezilarli ta’sir ko‘rsatishini isbotlagan. Ushbu natijalar yangi naqshli ikki qatlamli trikotaj to‘qimalarini 
ishlab chiqishda konstruktiv yondashuvning muhimligini ko‘rsatadi.

Shog‘ofurov Sh. Sh. va Uralov L.S. tomonidan o‘tkazilgan iste’molchilar talabi tahlillari esa ayollar uchun 
mo‘ljallangan trikotaj mahsulotlarga qo‘yiladigan asosiy talablar – yumshoqlik, elastiklik, gigiyeniklik va tashqi 
ko‘rinishning estetik jozibadorligini yoritib bergan. Bu omillar ikki qatlamli trikotaj to‘qimalarini amaliy qo‘llashda 
muhim mezon sifatida qaraladi.

Umarjonovna R.S. va hammualliflar tadqiqotlarida ikki qatlamli to‘qimalarning fizik-mexanik xususiyatlari 
bilan ularning shakl barqarorligi o‘rtasidagi bog‘liqlik o‘rganilgan. Mualliflar havo o‘tkazuvchanlik, uzilishgacha 
cho‘zilish va ishqalanishga chidamlilik kabi ko‘rsatkichlar materialning ekspluatatsion qulayligi va shaklni 
saqlab qolish qobiliyatiga bevosita ta’sir qilishi haqida ilmiy asoslangan xulosa bergan.

T A D Q I Q O T  M E T O D O L O G I YA S I
Ikki qatlamli trikotaj to‘qimalarining yangi tuzilishini ishlab chiqish mamlakatimiz trikotaj sanoati oldida 

turgan bir qator dolzarb masalalarning yechimiga xizmat qiladi. Ushbu muammolarni bartaraf etish maqsadida 
WONDERFULL rusumli yassi ignadonli trikotaj to‘quv mashinasida ikki qatlamli trikotaj to‘qima tuzilishining 6 
ta namunasi ishlab chiqildi.

Yaratilgan ikki qatlamli trikotaj to‘qimalarida qatlamlar aralash usulda, ya’ni asos ipi yordamida o‘zaro 
biriktirilgan bo‘lib, ular naqshlarining tuzilishi, rapportlarning ketma-ketligi va dekorativ-strukturaviy xususiyatlari 
bilan bir-biridan farq qiladi. Namunalarning barchasi akril tolali iplar asosida to‘qilgan.

Olingan trikotaj to‘qimalarining asosiy fizik-mexanik xususiyatlari quyidagi ko‘rsatkichlar orqali baholandi: 
havo o‘tkazuvchanlik, uzish kuchi va uzilishgacha cho‘zilish, qaytmas va qaytar deformatsiya darajalari, 
ishqalanishga chidamlilik hamda boshqa tegishli parametrlar [1, 2].

T A H L I L  V A  N A T I J A L A R
Poliakrilnitril iplaridan to‘qilgan ikki qatlamli trikotaj to‘qimaning 6 ta varianti NamTSI huzuridagi sinov 

laboratoriyasida mavjud uskunalarda eksperimental usulda sinovdan o‘tkazildi. O‘lchov natijalari 1-jadvalda 
keltirilgan.

Havo o‘tkazuvchanlik trikotaj materiallarining muhim fizik xususiyatlaridan biri bo‘lib, u namunaning ikki 
tomonidagi havo bosimi farqi mavjud bo‘lgan sharoitda 1 sekund davomida 1 m² yuzadan o‘tgan havo hajmini 
ifodalaydi. Ushbu ko‘rsatkich materialning nafas olishi, gigiyenik qulayligi va ekspluatatsion xususiyatlarini 
baholashda muhim ahamiyatga ega.

1-jadval. Ikki qatlamli trikotaj to‘qimalarini fizik-mexanik ko‘rsatkichlari

Ko‘rsatkichlar
I

Variantlar
II III IV V VI

Iplarni turlari, 
chiziqli zichligi

Orqa tomon
Poliakrilnitril 35/2 Standartlar

Old tomon
Havo o‘tkazuvchanlik V (sm3/
sm2∙sek) 42,6 42,2 40,1 40,8 39,9 41,1 ГОСТ 12088-22

30-100

Uzilish kuchi R (N)
Bo‘yi bo‘yicha 508 546 540 552 549 539 Kamida 80 N ГОСТ 

28554

Eni bo‘yicha 525 511 498 503 546 452 0 dan 100 % gacha 
ГОСТ 28554 I va II

Uzilishgacha 
cho‘zilish L (%)

Bo‘yi bo‘yicha 117,9 133,1 136,3 133,3 98,6 102,1 0 dan 100 % gacha 
ГОСТ 28554 I va IIEni bo‘yicha 189,5 133 128,1 187,2 190,9 152,6

Qaytmas 
deformatsiya εн (%)

Bo‘yi bo‘yicha 13 18 15 11 10 14 ГОСТ 28882
20 % gachaEni bo‘yicha 10 15 17 13 12 20

Qaytar 
deformatsiya εо (%)

Bo‘yi bo‘yicha 87 92 85 89 90 86 ГОСТ 28882
80 % dan yuqoriEni bo‘yicha 90 85 83 87 88 80

Ishqalanishga chidamligi I (ming. 
aylana) 31,3 30,8 30,3 32,7 31,6 28,9 ГОСТ 16486 30-60

Namunalar bir-biridan naqshlari va to‘qima tarkibidagi konstruktiv elementlari bilan farqlanadi. Ikki 
qatlamli trikotaj to‘qimalarining texnologik ko‘rsatkichlari hamda fizik-mexanik xususiyatlariga naqsh va tuzilma 
elementlaridagi o‘zgarishlarning ta’sirini o‘rganish maqsadida aralash usulda olingan trikotaj to‘qimaning 6 ta 
varianti NamTSI huzuridagi sinov laboratoriyasida mavjud zamonaviy uskunalarda eksperimental ravishda 
sinovdan o‘tkazildi va tahlil qilindi.

Trikotaj to‘qimalarining naqshini va tarkibiy elementlarini o‘zgartirish natijasida to‘qimaning pishiqligi, 
tashqi ko‘rinishi va dekorativ xususiyatlari yaxshilanib, estetik jihatdan jozibador trikotaj mahsulotlarini ishlab 
chiqarish imkoniyati kengayadi.

Yangi olingan ikki qatlamli trikotaj to‘qimalarining optimal variantlarini tanlab olishda bir qator texnologik 
va ekspluatatsion omillar muhim ahamiyatga ega. Shu sababli, tajriba natijalarini solishtirish va eng maqbul 
variantni aniqlash maqsadida ikki qatlamli trikotaj to‘qimalarining asosiy ko‘rsatkichlarini kompleks baholash 
diagrammasi hamda qiyosiy gistogramma tuzish usuli qo‘llandi (1-rasmlar).

I II III
IV V VI

1-rasm. Ikki qatlamli trikotaj to‘qimasining sifat ko‘rsatkicharini kompleks baholash diagrammasi

Kompleks baholash diagrammasida eng maqbul variant diagrammadagi eng katta konturga ega 
bo‘lgan namuna hisoblanadi. Kontur qanchalik tashqi chegaraga yaqin joylashsa, trikotaj namunasining sifat 
ko‘rsatkichlari shunchalik yuqori bo‘ladi.

Tahlil jarayonida to‘qib olingan variantlarning fizik-mexanik xususiyatlari hamda xom ashyo tejamkorligini 
belgilovchi ko‘rsatkichlar qo‘llanildi. Bunday ko‘rsatkichlar sirasiga yuza va hajm zichligi, deformatsiya turlari, 
ishqalanishga chidamlilik kabi parametrlari kiradi [3, 4].

Ikki qatlamli trikotaj to‘qimalarining sifat ko‘rsatkichlari bo‘yicha kompleks baholash ko‘pburchagini qurish 
har bir xususiyatga mos keluvchi radius-vektorlarni belgilangan nuqtalarda joylashtirish va ularni ketma-ket 
birlashtirish orqali amalga oshiriladi.

Ko‘pburchak maydonini aniqlash uchun radius-vektorlar hosil qilgan uchburchaklarning maydonlari 
yig‘indisi hisoblanadi. Har bir uchburchakning yuzi quyidagi formula yordamida aniqlanadi:

Bu yerda: a, b-uchburchakni hosil qiluvchi radius-vektorlar, α radius-vektorlar orasidagi burchak.
Poliakrilnitril ipidan to‘qib olingan ikki qatlamli trikotaj to‘qimalarining sifat ko‘rsatkichlari bo‘yicha kompleks 

baholash hamda qiyosiy gistogrammalardan ma’lum bo‘ldiki, eng yaxshi variant namunalar II variant namuna 
(6322 mm2), IV variant (6310 mm2) hamda V variant namunasi (6390 mm2) deb topildi. 

 
2-rasm. Ikki qatlamli trikotaj to‘qimalari sifat ko‘rsatkichlari qiyosiy gistogrammasi

Yuqoridagi trikotaj to‘qima tuzilishini shakllantirish metodologiyasidan foydalanib, yuqori sifatga ega 
bo‘lgan ikki qatlamli trikotaj to‘qimalarini ishlab chiqarish uchun xom ashyo sarfi kam, fizik-mexanik xususiyatlari 
turlicha naqshli va aralash to‘qimalar asosida trikotaj to‘qimalarining yangi turlari ishlab chiqildi.

X U L O S A  V A  T A K L I F L A R
Namunalar sifat ko‘rsatkichlarini kompleks baholash diagrammasi va qiyosiy gistogramma asosida tahlil 

qilish natijasida ikki qatlamli trikotaj to‘qimasining II, IV va V variantlari eng optimal namuna sifatida aniqlanib, 
ishlab chiqarishga tavsiya etildi.

Yangi tuzilishga ega trikotaj matolarining fizik-mexanik ko‘rsatkichlari amaldagi GOST talablariga muvofiq 
ravishda o‘rganilib, tegishli tahlillar o‘tkazildi. Poliakrilnitrilli ip asosida olingan matolar yumshoqligi, pishiqligi 
va egiluvchanlik qobiliyatining yuqoriligi bilan ajralib turadi. Ushbu xususiyatlar sababli trikotaj to‘qimalarida 
halqalarni ko‘chirish (transfer) jarayoni materialning tuzilishiga mos kelishi, ya’ni texnologik jarayonlarda 
barqaror ishlashi aniqlandi.

Olingan natijalarga ko‘ra, yangi naqshli ikki qatlamli trikotaj matolari ayollar kiyim-kechak mahsulotlarini 
loyihalashda qo‘llash uchun tavsiya etiladi.

